
შესავალი
ახალი კორონავირუსით (COVID-19) გამოწვეული საერთაშორისო საზოგადოებრივი ჯანმრთელობის საგანგებო მდგომარეობა (Public Health Emergency International Concern) არის კაცობრიობისთვის უდიდესი გამოწვევა. ყოველდღიურად მოწმე ვხვდებით, რომ არსებული სიტუაცია არა მარტო ჩვენი ქვეყნისთვის, არამედ საერთაშორისო ასპარეზზეც, ყველა ქვეყნის მთავრობის და ხალხის უდიდესი პრობლემაა და  საპასუხო რეაგირების კუთხით უპირველესი პრიორიტეტი. 
საქართველოს მთავრობის მიერ განხორციელებული ეპიდემიის შეკავების და კრიზისის დასაძლევი ნაბიჯები უპრეცენდენტოა, რამაც ბუფერული როლი შეასრულა COVID-19-თან ასოცირებული უარყოფითი შედეგების შესაკავებლად. მთავრობასთან ერთად აღსანიშნავია ჩვენი მოსახლეობის სწორი მოქმედება - მიუხედავად შეცვლილი ყოველდღიურობისა, მათი მხრიდან ხელშეწყობამ შესაძლებელი გახადა განხორციელებული ქმედებებით მაქსიმალური შესაძლო შედეგის  მიღება, თუმცაღა, ერთის მხრივ COVID-19-ის, როგორც ახლად აღმოცენებული ინფექციის ირგვლივ არსებული გაურკვევლობა და მეორეს მხრივ, ვირუსის აწ უკვე შესწავლილი პოტენციალი მიუთითებს, რომ მუშაობა ამ მიმართულებით გასაგრძელებელია, გასაძლიერებელი და გამოსაყოფია ის მიმართულებები, რომლებიც განსაკუთრებულ შემთხვევაში ბარიერად დადგება ეპიდემიასა და მის შესაძლო უარყოფით შედეგებს შორის. სანამ მეცნიერება მომძლავრდება იმ დონემდე, რომ მოახერხებს COVID-19 საპირწონედ მიზნობრივი მკურნალობის შეთავაზებას და პრევენციული საშუალებების ჩამონათვალში წამყვან ადგილს დაიკავებს ვაქცინა, საკმაოდ დიდი ხნით, ყველას ერთად მოგვიწევს ამ ვირუსთან თანაცხოვრების სწავლა და რეალურ მოცემულობასთან ადაპტირება. 
შესაბამისად, ჩვენს მთავარ და ყველაზე დიდ ამოცანას ამ ეტაპზე წარმოადგენს სწორი კურსისა და განვითარების კონკრეტული გეგმის შემუშავება, რათა შემცირდეს COVID-19-ით მიყენებული შესაძლო ზიანი, აღდგეს ქვეყნის ძირითადი ინსტიტუციების სრულფასოვანი მუშაობა, საშუალება მიეცეს სასიცოცხლოდ მნიშვნელოვან და პრიორიტეტულ მიმართულებებს, როგორიცაა  ეკონომიკა და ტურიზმი, სოფლის მეურნეობა და აგრარული სფერო, საგანმანათლებლო, საფინანსო და ყველა სხვა მნიშვნელოვან სექტორს გააგრძელოს ფუნქციონირება, ნორმალური ცხოვრების რითმითა და ბალანსით. თუმცაღა, ყველა ამ საქმიანობის მთავარ ღირებულებად რჩება მოსახლეობის დაცვა, განვითარების ხელშეწყობა და ზიანის მაქსიმალურად აცილება და /ან შემცირება. წარდგენილი 6 ეტაპიანი ეკონომიკური შემსუბუქების გეგმასთან ერთად საჭიროა ქვეყანამ შეიმუშაოს ვირუსზე რეაგირების გრძელვადიანი გეგმა, რომელიც საშუალებას მისცემს ქვეყანას, იყოს მოქნილი და მუდმივ მზაობაში ერთის მხრივ ზომიერი ახალი შემთხვევების მართვისთვის და მეორეს მხრივ, მოახდინოს ლავირება სწრაფი რეაგირებისთვის. შემსუბუქების ღონისძიებების პარალელურად საჭიროა გარკვეული სისტემური  ცვილებების განხორციელება, რომელიც ერთხელ და სამუდამოდ მნიშვნელოვნად გაზრდის ქვეყნის ჯანდაცვის სისტემის შესაძლებლობებს, რაც მხოლოდ დადებითად წაადგება ქვეყნის მდგრად განვითარებასა და უსაფრთხოებას. ვფიქრობთ, ზაფხულის პერიოდში, როდესაც დიდი ალბათობით ეპიდემია ჩვენს ქვეყანაში შედარებით უკან დაიხევს, გაიხსნება შესაძლებლობების კიდევ ერთი ფანჯარა და მოგვეცემა შემოდგომა-ზამთრის პერიოდის დასახვედრად საჭირო მოსამზადებელი სამუშაოების განხორციელების შანსი. ვინაიდან  გამოცდილებამ აჩვენა, რაოდენ მნიშვნელოვანია ერთობლიობა და სოლიდარობა COVID-19-თან ბრძოლაში, რომელმაც განურჩევლად სფეროსა და კუთვნილებისა, ყველა ერთნაირად შეზღუდა და დააბრკოლა,  შემდგომი წარმატების აუცილებელი წინაპირობაა სახელმწიფო და კერძო სექტორის ერთიანი, ჰარმონიული მუშაობა, მეტი საერთაშორისო ხანგრძლივვადიანი ინვესტიციებისა და ფინანსური დახმარებების მოზიდვა  და შესაბამისი პასუხისმგებლობების გადანაწილება, რათა ერთობლივი ქმედებით მოხდეს დამატებითი ბუფერების ფორმირება. აღნიშნული ძირითადი მესიჯი სწორად უნდა იქნას მიტანილი კერძო სექტორის ყველა მიმართულების წარმომადგენლამდე, რათა საერთო პრიორიტეტისთვის მოხდეს ერთობლივი რესურსების გამოყენება.
წინამდებარე დოკუმენტი წარმოადგენს ჯანდაცვის სექტორში კორონავირუსზე პასუხის გეგმას მიმდინარე წლის ბოლომდე. გეგმის მთავარი მიზანია ერთის მხრივ უზრუნველყოს ჯანდავცის სექტორის სტაბილური მზაობა კორონავირუსის გამოწვევებზე საპასუხოდ, და მეორეს მხრივ თავიდან აიცილოს ვირუსის გავრცელების ესკალაცია, რაც შექმნის კრიზისულ გარემოს ჯანდაცვის სისტემის მუშაობისთვის. 
გეგმის მიზანი:  კოვიდ 19-ის ეპიდემიის გავრცელების შეკავება და მასთან დაკავშირებული ჯანდაცვის, ეკონომიკური და სოციალური დანაკარგების პრევენცია. 
გეგმის სამოქმედო პერიოდი: 2020 წლის 1 ივლისიდან 31 დეკემბრამდე 
კოვიდ 19-ზე საპასუხოდ 2020 წლის ბოლომდე ჯანდაცვის სექტორის პასუხი დამყარება შემდეგი ამოცანების შესრულებას: 
1. რისკების სტრატეგიული კომუნიკაცია: მოსახლეობის ინფორმირება უწყვეტად კოვიდის პრევენციის და მასთან დაკავშირებული რისკების თაობაზე
2. საზოგადოებრივი ჯანმრთელობის დაცვის სამსახურების გაძლიერება 
3. ჰოსპიტალური სექტორის შესაძლებლობების გაძლიერება
4. პირველადი ჯანდაცვის შესაძლებლობების გაძლიერება
5. ჯანდაცვის ბაზისური სერვისების ხარისხისა და სერვისებზე უწყვეტობის შენარჩუნება
6. კოვიდზე პასუხისთვის სამედიცინო დანიშნულების საგნებისა და მედიკამენტების მარაგების ადეკვატური მართვის შესაძლებლობების გაძლიერება 
ამ ამოცანების შესრულების შედეგად კოვიდის მართვისთვის ქვეყანაში შეიქმნება ტესტირებისა და კონტაქტების მიდევნების, დიაგნოსტიკისა და ეფექტური მკურნალობისთვის სათანადო პირობები. ასევე შეუფერხებლად გაგრძელდება ბაზისურ სერვისებზე მოსახლების ხელმისაწვდომობა და სერვისებით მოცვა. 
ინდიკატორები და სამიზნეები: 
გეგმის შესრულების წარმატებულობა შეფასდება შემდეგი ინდიკატორებისა და სამიზნეების საშუალებით: 
	ინდიკატორი
	ბაზისური 2020 წლის 6 ივნისი
	სამიზნე 2020 წლის 31 დეკემბერი

	კოვიდ 19-ის დადასტურებული შემთხვევა  
	808
	

	კოვიდ 19-ის დადასტურებული შემთხვევა 1 მილიონ მოსახლეზე
	203
	

	ლეტალობის მაჩვენებელი
	1.61%
	<2%

	PCR ტესტირების მაჩვენებელი 1 მილიონ მოსახლეზე 
	15,389	
	

	პროცესის ინდიკატორები
	
	

	ტესტირება და კონტაქტების მიდევნება
	
	

	PCR დიაგნოსტირების შესაძლებლობა შექმნილია 100-ზე მეტი საწოლის მქონე ჰოსპიტლების 100%-ში
	
	

	დიაგნოსტირებული შემთხვევის კონტაქტების % მიკვლეული და გამოკვლეულია   
	xxx
	>95%

	დიაგნოსტიკა და მკურნალობა
	
	

	ცხელების გამო 112-ში შემოსული ზარების % იმართება ოჯახის ექიმის მიერ ონლაინ კონსულტაციით 
	95%
	

	რაიონული საავადმყოფოების რაოდენობა სადაც მოწყობილია „ცხელების ზონა“ სიცხის მქონე პაციენტების უსაფრთხო ტრიაჟისა და მართვისთვის
	16
	

	კოვიდის მართვისთვის შერჩეული საწოლფონდის  შენარჩუნებულია მზადყოფნის რეჟიმში 
	
	

	ჯანდაცვის სერვისებზე ხელმისაწვდომობა
	
	

	ქვეყანაში შემოსული მოგზაურის 100% აქვს სავალდებული სამოგზაურო დაზღვევა
	
	

	გეგმიურ ოპერაციაზე მოთხოვნების % დაკმაყოფილებულია დადგენილ  ვადაში 
	
	100%

	გეგმიური ამბულატორიული სერვისებით მოცვა: 
იმუნიზაცია
ორსულთა მეთვალყურეობა 
	
	

	მარაგების მართვა
	
	

	პირადი დაცვის საშუალებების მარაგი გამოხატული ჯანმოს მიერ შეფასებული საჭიროების პროცენტით
	
	

	PCR ტესტების მარაგი გამოხატული 2020 წლის ბოლომდე შეფასებული საჭიროების პროცენტით 
	
	



1 ამოცანა: რისკების სტრატეგიული კომუნიკაცია: მოსახლეობის ინფორმირება უწყვეტად კოვიდის პრევენციის და მასთან დაკავშირებული რისკების თაობაზე
რამდენადაც ჩვენ საზოგადოებას ხანგრძლივი დროით მოუწევს COVID-19-თან ერთად ცხოვრება, საჭიროა ცენტრალურად, ინტერსექტორული თანამშრომლობით, რისკ-ჯგუფების და მოწყვლადი ფენების ინტერესების გათვალისწინებით, შემუშავებულ იქნას ჯანსაღი ცხოვრების პრინციპების პროპაგანდისა და დანერგვის მექანიზმები. ჯანსაღი ცხოვრების მიმართულებით არსებული პრაქტიკა ძირეულად იცვლება, სადაც წამყვანი კომპონენტი ხდება სოციალური (ფიზიკური) დისტანცირება, საჯარო სივრცეებში ნიღაბის მოხმარება, სახლში ყოფნის მოწოდება და მასობრივი აქტივობებისგან გარკვეული პერიოდით თავის შეკავება (მარათონი, გარბენი, ჯგუფური და გუნდური სპორტული აქტივობები, დროის უმეტესი ნაწილი სახლში კომპიუტერთან ან ტელევიზორთან ყოფნა, დღის პასიური რეჟიმი და სხვა). 
სასურველია ჯანმრთელობის ხელშეწყობის მიმართულების მდგრადი მზარდი დაფინანსება. ასევე,  მუდმივ რეჟიმში, გეგმაზომიერად უნდა ხდებოდეს სწორი კომუნიკაცია, რისთვისაც გამოყენებულ უნდა იყოს კომუნიკაციის სტრატეგია, მიზნობრივი სწავლებების, ტრენინგების და ძირითადი მესიჯების მიწოდება და მთლიანი საზოგადოების ცნობიერების ამაღლება. COVID-19-ის წინააღმდეგ მნიშვნელოვანი პრევენციული აქტივობები - სოციალური დისტანცირება, ნიღაბის საჯაროდ ტარება და იზოლაცია მოსახლეობის გარკვეულ ფენებში პრობლემად გამოვლინდა, რაც მეტ ყურადღებას იმსახურებს. არსებულმა გამოცდილებამ ასევე გამოკვეთა მენტალური ჯანმრთელობის როლი და ფსიქოლოგიური დახმარების აუცილებლობაც.  ადგილობრივი საზ. ჯანდაცვის სამსახურების დაფინანსების გაზრდა და მატერიალურ ტექნიკური ბაზის გაძლიერება 

ამ ეტაპზე უმეტესი სტრატეგიის უმეტესი ნაწილი დაფუძნებულია საერთაშორისო ასპარეზზე შემუშავებული რეკომენდაციებისა და მაღალშემოსავლიანი ქვეყნების გამოცდილების საფუძველზე. მნიშვნელოოვანია, რომ ხელშეწყობილ უნდა იყოს COVID-19 მიმართულებით ქართული სამეცნიერო პოტენციალის გაძლიერება, რათა გარდა სხვებისგან მიღებული და გაზიარებული საუკეთესო გამოცდილებისა, წახალისებულ იქნას ქართული მტკიცებითი მედიცინის განვითარება და საერთაშორისო ასპარეზზე ადგილის დაკავება.

2 ამოცანა: საზოგადოებრივი ჯანმრთელობის სისტემის გაძლიერება
მუნიცილიტეტებში საზოგადოებრივი ჯანდაცვის სპეციალისების მობილიზება: 7-დან 18 მდე მოსახლეობის რიცხოვნების მიხედვით 
ახალი კადრების მოძიებას და მზადებას და მათ ინტეგრირება საზოგადოებრივი ჯანდაცვის მუნიციპალურ ცენტრებში
ადგილობრივი საზ. ჯანდაცვის სამსახურების დაფინანსების გაზრდა და მატერიალურ ტექნიკური ბაზის გაძლიერება 

· მუნიციპალური და ავტონომიური რესპუბლიკის საზოგადოებრივი ჯანდაცვის სამსახურების როლის გაძლიერება
· რეგიონული სამსახურის შექმნა მცხეთა-მთიანეთსა და  ქვემო ქართლში
· მუნიციპალური საზოგადოებრივი ჯანდაცვის სამსახურებსა და დაავადებათა კონტროლისა და საზოგადოებრივი ჯანმრთელობის ეროვნულ ცენტრთან სამართლებრივი შემხებლობის დადგენა




აღნიშნული აქტივობებიდან პრიორიტეტულია, რომ გაძლიერდეს მუნიციპალური და ავტონომიური რესპუბლიკის საზოგადოებრივი ჯანდაცვის სამსახურების როლი, გაიზარდოს და მკაფიოდ განისაზღვროს ფუნქციები და იქ, სადაც ტერიტორიული გადანაწილების პრინციპებიდან გამომდინარე, არ არსებოს მსგავსი რეგიონული სამსახური, შეიქმნას (მცხეთა-მთიანეთი, ქვემო ქართლი). ასევე მნიშვნელოვანია განისაზღვროს სამართლებრივი შემხებლობა მუნიციპალური საზოგადოებრივი ჯანდაცვის სამსახურებსა და დაავადებათა კონტროლისა და საზოგადოებრივი ჯანმრთელობის ეროვნულ ცენტრთან. ხაზგასასმელია, რომ COVID-19 გამოცდილებამ აჩვენა, რაოდენ პრინციპულია ეფექტური რეაგირებისთვის, რომ ამ სამსახურში მუშაობდნენ საზოგადოებრივი ჯანმრთელობის კვალიფიკაციის მქონე სპეციალისტები, რომელთა შორის იქნებიან ეპიდემიოლოგები, ჯანმრთელობის ხელშეწყობის, საზოგადოებრივი ჯანმრთელობისა და ჯანდაცვის პოლიტიკის და სხვა სპეციალისტები (საქართველოს განათლების სამინისტროს მიერ დამტკიცებული ზოგადი განათლების კვალიფიკაციის ჩარჩოსა და კომპეტენციების რუქის შესაბამისად). 
შესაბამისი გათვლებით (არსებობს სამინისტროს მიერ დამტკიცებული მეთოდური რეკომენდაციები), მუნიციპალიტეტის ზომის, მოსახლეობის სიმჭიდროვისა და ჯანმრთელობის პროფილის გათვალისწინებით, რეკომენდირებულია მინიმუმ 7 და მაქსიმუმ 18 თანამშრომლის მუდმივი საშტატო ერთეულის განსაზღვრა, მათი უწყვეტი განათლებისა და პროფესიული კუთხით ზრდის სისტემის ჩამოყალიბება. პრინციპულად გადასახედია მათი სახელფასო ანაზღაურების (მუნიციპალიტეტის სხვა სამსახურებთან შედარებით მათ აქვთ მნიშვნელოვნად დაბალი ანაზღაურება) და საერთოდ სამსახურების ფინანსირებისა და მატერიალურ-ტექნიკური ბაზის გაძლიერების საკითხი. COVID-19 წინააღმდეგ ეფექტური რეაგირების განხორციელებისათვის, და ამავე დროს, გრძელვადიან პერსპექტივაში ერთიანი სისტემის მდგრადობისთვის, პირველადი ჯანდაცვის, საზოგადოებრივი ჯანდაცვისა და ჰოსპიტალური სექტორის კოორდინირებული ქმედებები არის მნიშვნელოვანი, სადაც მათი ფუნქციები, უფლებამოსილებები, ვალდებულებები იქნება გამიჯნული.
დე-ესკალაციისა და შემსუბუქების პარალელურად საზოგადოებრივი რისკების მისაღებ, მინიმალურ  დონეზე შენარჩუნება ქვეყნის არსებობისთვის სასიცოცხლოდ მნიშვნელოვანი სექტორების ფუნქციონირების აუცილებელი თანაპირობაა. შესაბამისად, ჰიბრიდული სტრატეგია აღნიშნულ ღონისძიებებთან ერთად COVID-19-ის ახალი შემთხვევების ინტენსიურ გამოვლენას, კონტაქტების მოძიებას, იზოლირებას და მიდევნებას მოითხოვს. აღნიშნული ამოცანა, ზემოთმითითებულ სისტემურ ცვლილებებთან ერთად, უახლოესი პერიოდის დღის წესრიგში აყენებს საზოგადოებრივი ჯანმრთელობის სპეციალისტებისა და ეპიდემიოლოგების ტრენინგების გაძლიერებას, ახალი კადრების მოძიებას და მზადებას და მათ ინტეგრირებას საზოგადოებრივი ჯანდაცვის მუნიციპალურ ცენტრებში. ამ ზაფხულს უნდა შევეცადოთ  თითოეული მუნიციპალიტეტის საზოგადოებრივ ჯანდაცვის სამსახურში მივავლინოთ კარგად ტრენირებული, სულ მცირე, ერთი ახალგაზრდა კადრი, ადგილზე დამკვიდრების გარკვეული გარანტიებით.
 COVID-19 ეპიდემიოლოგიური ზედამხედველობა და პროგრამული მართვა
ვინაიდან არსებული პროგნოზებით, მოგვიწევს დიდი ხნის მანძილზე COVID-19   თანაცხოვრება, მიზანშეწონილია ჯანმრთელობის დაცვის სახელმწიფო პროგრამების საშუალო-ვადიან სამოქმედო გეგმაში აისახოს „COVID-19 ეპიდემიოლოგიური ზედამხედველობის“ პროგრამა, სადაც გაწერილი იქნება სახელმწიფო ვალდებულებები ეპიდემიოლოგიური ზედამხედველობის, საზოგადოებრივი ჯანმრთელობის პრევენციული ღონისძიებების, ჯანმრთელობის ხელშეწყობის, ლაბორატორიული კვლევის, სტატისტიკური მხარდაჭერის, მოსახლეობასთან კომუნიკაციის (მათ შორის ცხელი ხაზი) და მკურნალობის კომპონენტებით. 
სასურველია, პროგრამას მომავალი 4 წლის მანძილზე ქონდეს სტაბილური საბიუჯეტო მხარდაჭერა და მობილიზებული რესურსები (ადამიანური, მატერიალურ-ტექნიკური, ფინანსური). არსებული კომპონენტის ფარგლებში უნდა მიმდინარეობდეს ადამიანური რესურსების მუდმივი მზადება, სტანდარტების შესაბამისობის კონტროლი, ინფორმაციის უწყვეტობა, საინფორმაციო უზრუნველყოფა (მათ შორის, სპეციალურად შექმნილი ახალი კორონავირუსის რეგისტრით, რომელიც ჰარმონიზებული იქნება ქვეყნის ერთიან ჯანდაცვის ელექტრონულ სისტემასთან). 
აუცილებელია მომავალში პროგრამის მეტი ინტეგრირება პირველადი ჯანდაცვის  პროგრამებში და პრევენციული ღონისძიებების მეტი წილით ასახვა „საყოველთაო ჯანდაცვისა“ და კერძო დაზღვევების პაკეტებში.
სახელმწიფო-კერძო სექტორის თანამშრომლობა და ლაბორატორიული დიაგნოსტიკის გაძლიერება
უზრუნველყოფილი უნდა იყოს ჰარმონიული, პასუხისმგებლობების გადანაწილების პრინციპზე დაფუძნებული ინტენსიური თანამშრომლობა სახელმწიფოსა და კერძო სექტორს შორის. არსებული თანამშრომლობის ფარგლებში უნდა გაფართოვდეს COVID-19 ლაბორატორიული დიაგნოსტიკა როგორც პჯრ მეთოდის, ასევე სეროლოგიური (ანტისხეულები, ანტიგენი) მიმართულებით. ამასთან ერთად ლუგარის ლაბორატორიას უნდა მიეცეს მისი, როგორც მთავარი რეფერალური ლაბორატორიული კვლევითი ცენტრის ფუნქციის შესრულების შესაძლებლობა, რაც ძირითადად მდგომარეობს ახალი მეთოდოლოგიების დანერგვაში, პროტოკოლების და გაიდლაინების მომზადებაში, ლაბორატორიების მენტორინგში, მონიტორინგში და  ხარისხის კონტროლის სიტემის შეფასებაში. შემოდგომა-ზამთრის პერიოდისთვის სასურველია სამედიცინო დაწესებულებების და კლინიკების სალიცენზიო პირობებში ასახული იყოს COVID-19 კვლევის შესაძლებლობების სავალდებულოდ გაფართოება. დაავადების კლინიკური და ლაბორატორიული დიაგნოსტიკა სრულად სამედიცინო დაწესებულებების რუტინული საქმიანობის და პასუხისმგებლობის ნაწილი უნდა გახდეს. არსებული რესურსების გათვალისწინებით, მიზანშეწონილია სამედიცინო დაწესებულებებისთვის, რომელიც მოიცავს 100 და მეტ საწოლს (პროფილის განურჩევლად, გარდა ფსიქიატრიისა) სანებართვო პირობებში აისახოს COVID-19-ის ლაბორატორიული დიაგნოსტიკური მეთოდების, კერძოდ, პჯრ და სეროლოგიური მეთოდების სტანდარტების დანერგვა, ხოლო 99 და ნაკლები რაოდენობის მქონე საწოლებზე - საკმარისია სეროლოგიური კვლევების შესაძლებლობების განვითარება და პჯრ კვლევებისათვის ტერიტორიული პრინციპების ან უკვე არსებული ლოჯისტიკის სქემების გათვალისწინებით, კონკრეტულ სერვისზე კონტრაქტირება. მოსახლეობისთვის ტესტირების ხელმისაწვდომობის გაზრდის მიზნით, გათვალისწინებული უნდა იყოს მოსახლეობის მაქსიმალური მოცვა, ყველა ფენისა და რისკ ჯგუფების ფინანსური  (სასურველია სახელმწიფომ დააწესოს თვითღირებულებიდან მოგების ზედა მარჟის მაქსიმუმი), გეოგრაფიული (ტერიტორიული გადანაწილების პრინციპით, სადაც უნდა იყოს უზრუნველყოფილი მინიმუმ ერთი ტიპის კვლევის წარმოება: პჯრ, ანტიგენი და ანტისხეული) ხელმისაწვდომობა და ადამიანური რესურსებით უზრუნველყოფა. ამ მხრივ განსაკუთრებული მნიშვნელობა ენიჭება კერძო სექტორის ჩართულობას, განსაკუთრებით რეგიონებში,რათა მომზადებული დახვდნენ დიაგნოსტიკის გაზრდილ მოთხოვნებს. მოსახლეობის გარკვეული ჯგუფებისთვის COVID-19 დიაგნოსტიკა უნდა იყოს შესული „საყოველთაო ჯანდაცვის“ სახელმწიფო პროგრამაში და წახალისებულ უნდა იყოს კერძო სადაზღვევო სექტორის ბენეფიციარებისთვის COVID-19 პრევენცია და მკურნალობის გარკვეული კომპონენტების დაფინანსება.
როგორც სახელმწიფო, ასევე კერძო სექტორის ამ მიმართულებით მუშაობის გასაძლიერებლად სახელმწიფომ უნდა უზრუნველყოს საწყის ეტაპზე მათი კადრების მომზადება და მუდმივ რეჟიმში უახლესი გაიდლაინებით მომარაგება, სტანდარტების გაცნობა და ხარისხის კომპონენტის მონიტორინგი. აქვე გასათვალისწინებელია, რომ ამ ვირუსის მიმართ გაზრდილი ინტერესი მსოფლიო ასპრეზზე იწვევს ახალი ტექნოლოგიების და ლაბორატორიული შესაძლებლობების სწრაფ განვითარებას, რისთვისაც ქვეყანამ უნდა უზრუნველყოს გამარტივებული რეგისტრაციის მექანიზმები.
გამოცდილებამ გვაჩვენა, რომ უნდა ვიფიქროთ  საქართველოში ზოგიერთი ტესტ-სისტემის (პჯრ ჩათვლით) ადგილზე წარმოებაზე, რომლის პოტენციალიც არსებობს და საჭიროა შესაბამისი პროგრამის შექმნა, დაფინასება და განხორციელება. აქ ჩვენი ცენტრის საერთაშორისო თანამშრომლობის გამოცდილებამ შეიძლება მნიშვნელოვანი როლი შეასრულოს.
ლაბორატორიული შესაძლებლობების გაძლიერებასთან ერთად, COVID-19 ტესტირების გაფართოება მნიშვნელოვანი ფაქტორი იქნება ქვეყნის მდგრადობისთვის. საჭიროა განისაზღვროს ტესტირების სტრატეგია და ინფრასტრუქტურის გაფართოების მიდგომები. მაგალითისთვის, ამ ეტაპზე, კერძო სექტორის მონაწილეობის გარეშე რთული იქნება ბიოლოგიური მასალის აღების წერტილების გაფართოება და ტესტირების შედეგების დაჩქარება (რაც დამსაქმებლებისთვის, ტურიზმის სექტორის გასხნისთვის და ბევრი სხვა მიმართულებით, განსაკუთრებით მნიშვნელოვანი იქნება).
მესამე ამოცანა: ჰოსპიტალური სექტორის შესაძლებლობების გაძლიერება
კრიტიკული მედიცინა და რეანიმაცია: 
დამატებით 200 ხელოვნური სუნთქვის აპარატის შეძენა  
ინფექციური საწოლები:
არსებულის განახლება და დამატებით 100 საწოლის მობილიზება. საუნივერსიტეტო კლინიკა და ქუთაისის ლჯ&კო გამოთქვამენ დამატებით ცალკე მდგომ შენობაში დამატებით 30-30 საწოლის გამართვის ინტერესს. იგეგმება ქუთაისის რეგიონული ჯანდაცვის ცენტრის ჩხობაძის სახელობის კლინიკაში მცირე სარემონტო სამუშაოების წარმოება, რათა შეიქმნას ცხელების მქონე პაციენტების მართვის პირობები.  
მრავალპროფილურ კლინიკებში სულ მცირე 12 ინფექციური პროფილის საწოლის ინტეგრაცია 
ტესტირება ადგილზე:
PCR ტექნოლოგიების მობილიზება 100-ზე მეტი საწოლის მქონე ჰოსპიტლების ბაზაზე არსებულ ლაბორატორიებში
· დონორული დახმარების ეფექტური გამოყენება შემდეგი მიზნებისთვის 
· სახელმწიფო სამედიცინო ჰოლდინგის განვითარების გეგმის მომზადება 
· რუხის და ბათუმის საავადმყოფოების სრულად აღჭურვა (2020 წლის ნოემბრამდე)
· ლისის ონკოლოგიური საავადმყოფოს რემონტი მულტიპროფილური კლინიკის ამოქმედებისთვის უმოკლეს ვადაში 
· სახელმწიფო ინვესტიცია ინფექციური საავადმყოფოს შენობის განახლებისთვის: ივნისი 2020   
· სამედიცინო და ფარმაცევტული საქმიანობის სააგენტოს აქტიური მონიტორინგი
· განახლებული სანებართვო პირობების დროული დანერგვა- განსაკუთრებით ინფექციის პრევენციის და კონტროლის ნაწილში 
· პირადი დაცვის საშუალებებით ცენტრალიზებული მომარაგება კოვიდისა და ცხელების კლინიკებში - მიმდინარე ეტაპზე განიხილება კლინიკების მიერ პდი დამოუკიდებლად შესყიდვის საკითხი. მოხდება დანახარკების ანაზღაურება სახელმწიფო პროგრამის ფარგლებში. 
· ორმაგი დასაქმების შეზღუდვა და პრიორიტეტული დასაქმება კოვიდისა და ცხელების კლინიკებში
· კოვიდ19 ის მართვის საკითხებზე პროფესიული განათლების პროგრამების ხელშეწყობა
· პერსონალის ფინანსური წახალისების მექანიზმების შემუშავება და დანერგვა 
· ჰიბრიდული მოდელი: მხოლოდ ცხელების ან კოვიდის სერვისების მიწოდებასთან ერთად, ინფექციის კონტროლის წესების მაქსიმალური დაცვის პირობებში სხვა სერვისების აღდგენა 
· 2020 წლის 1 ივნისიდან ცხელების, ხოლო 15 ივნისიდან კოვიდ კლინიკები უფლებამოსილი არიან აწარმოონ სხვა ნებადართული სერვისებიც, გარდა ცხელების ტრიაჟის და კოვიდზე საეჭვო შემთხვევის მართვისა 
· სრული მობილიზაციის ვალდებულება სამინისტროს მითითების საფუძველზე დაუყოვნებლივ, მაგრამ არაუმეტეს 24 საათის განმავლობაში 
· კოვიდ 19-ის რეაბილიტაციის სერვისის ამოქმედება  აბასთუმნის ფილტვის დაავადებათა რეაბილიტაციის ცენტრის ბაზაზე. 

მეოთხე ამოცანა: პირველადი ჯანდაცვის შესაძლებლობების გაძლიერება
სელექტიური კონტრაქტირება თბილისში, ბათუმსა და ქუთაისში:  88 სამედიცინო დაწესებულება აგრძელებს სერვისის მიწოდებას  
112-ონლაინ კონსულტაციის მოდელის შენარჩუნება მუდმივ მზადყოფნაში 
112ის ონლაინ კონსულტაციის მოდელში ჩართული 25 კლინიკის ბაზაზე PCR ტესტირების შესაძლებლობის შექმნა: 
· ცხვირ-ხახიდან ნაცხის აღებაში პერსონალის ტრეინინგი
· PCR ლაბორატორიებში მასალის ტრანსპორტირების სქემის შემუშავება და ამოქმედება (2020 წლის ივნისიდან) 
სამედიცინო პერსონალის პროფესიული განვითარება და წახალისება:  2500 ოჯახის ექიმი მომზადებულია კოვიდ 19--ის დიაგნოსტიკასა და მართვაში 
დონორული დახმარების ეფექტური გამოყენება შემდეგი მიზნებისთვის 
· სოფლად პირველადი ჯანდაცვის 300 ობიექტის აღჭურვა
· ტელემედიცინის შესაძლებლობების შექმნა და ამოქმედება პილოტურად 2020 წლის ბოლომდე
ჯანრთელობის მსოფლიო ორგანიზაციის ტექნიკური დახმარებით პჯდ დაფინანსების პაკეტის გადახედვა და განახლება ბაზისურ სერვისებზე ხარისხისა და ხელმისაწვდომობის გაუმჯობესების მიზნით 

მეხუთე ამოცანა: ჯანდაცვის ბაზისური სერვისების ხარისხისა და სერვისებზე უწყვეტობის შენარჩუნება
ჯანდაცვის სერვისებზე შეუფერხებელი ხელმისაწვდომობა ეხლა იმაზე მეტად მნიშვნელოვანია, ვიდრე ოდესმე იყო 
საქართველოს მთავრობა და ჯანდაცვის სამინისტრო მუშაობს ჯანდაცვის დაფინანსების პოლიტიკაზე, რომელიც დაემყარება რისკების და სარგებლის სამართლიან გადანაწილებას და გაზრდის მოიცვას და ხარისხს ჯანდაცვაში. 
ჯანდაცვის სექტორის განვითარების სტრატეგიის მომზადების პროცესი განახლდა და დასრულდება სტრატეგიის შემუშავებით 2020 წლის სექტემბრამდე. 
საქართველოს მოქალაქეებისთვის ხელმისაწვდომობა უზრუნველყოფილია სახელმწიფო პროგრამის ფარგლებში. 
· იმუნიზაციის პროგრამების შეუფერხებელი განხორციელება და გაფართოვება ისეთი რისკების თავიდან აცილებელისთვის, რაც  დაამძიმებს კოვიდ 19 -ის კლინიკურ გამოსავლებს მაგ. გრიპის საწინააღმდეგო იმუნიზაცია, პნევმონიის საწინააღმდეგო იმუნიზაცია ხანდაზმულებში 
· კოვიდის პრევენციის განსაკუთრებით მკაცრი ზომები თავშესაფრებში, ფსიქიკური ჯანმრთელობის ცენტრებში, შშმ პირთა სერვისების მიმწოდებელ დაწესებულებებში-სავალდებულო ტესტირება და დისტანცირების ღონისძიებები 

არა საქართველოს მოქალაქეებისთვის
· საკანონმდებლო ცვლილებების ინიცირება სავალდებულო სამოგზაურო დაზღვევის დანერგვისთვის: 2020 წლის ივნისი
· სადაზღვევო პროდუქტის მომზადება და მისი რეალიზაციის მექანიზმის შემუშავება: 2020 წლის ივნისი 
·  ტესტირებისა და ცხელების მართვის სერვისებზე ტურისტებისთვის შეუფერხებელი წვდობა. კოვიდ 19-ზე ტესტირების შესაძლებლობების გაფართოვება მ.შ. სასაზღვრო პუქტებზე 
· რეფერალის მექანიზმების დახვეწა ცხელების ცენტრებს, ტესტირების და სამკურნალო სერვისებს შორის 
მეექვსე ამოცანა: კოვიდზე პასუხისთვის სამედიცინო დანიშნულების საგნებისა და მედიკამენტების მარაგების ადეკვატური მართვის შესაძლებლობების გაძლიერება 
         მიმდინარე მოვლენების რეტროსპექტულმა ანალიზმა უჩვენა, რომ სტრატეგიულად მნიშვნელოვან მარაგების ჩამონათვალს სავალდებულოდ უნდა დაემატოს COVID-19-ზე რეაგირებისა და მზადყოფნისთვის საჭირო მარაგების ნუსხა. ამ მიმართულებით კონკრეტული სამედიცინო პროდუქცია და რაოდენობა საქართველოსთვის გათვლილი აქვს ჯანმრთელობის მსოფლიო ორგანიზაციას. სასურველია ამ არსებული დოკუმენტით ხელმძღვანელობა და შესაბამის რაოდენობაზე ორიენტაცია. დამატებით, საჭიროა ეკონომიკურ სფეროსთან თანამშრომლობით სტრატეგიულად მნიშვნელოვანი წარმოების - პერსონალური სამედიცინო თავდაცვითი საშუალებების მინიმალური წარმოების მასშტაბის გათვლა და რეზერვის სახით ამ შესაძლებლობის უზრუნველყოფა, რათა საგანგებო ვითარების და მოწოდების შეფერხების შემთხვევაში ამუშავებულ იქნას მექანიზმი ამ მიმართულებით წარმოებაზე გადასასვლელად.  

ჯანდაცვის სექტორში ანტიკრიზისული გეგმის მართვა და კოორდინაცია 

სპეციალური ანალიტიკური ჯგუფის შექმნა, ე.წ. Georgian Task Force
მთავრობის COVID-19 რეაგირების საკოორდინაციო საბჭოს დაქვემდებარებაში შეიქმნას სპეციალური ანალიტიკური ჯგუფი (Georgian Task Force), რომელიც მუდმივ რეჟიმში იმუშავებს პოსტ-კორონა პერიოდის მომზადებაზე, შეფასება და სწრაფი რეაგირებისთვის რეკომენდაციების შემუშავებაზე. აღნიშნული ჯგუფი საგრძნობლად გააუმჯობესებს COVID-19 რეაგირების ეფექტურობას ქვეყანაში.
საინფორმაციო სისტემების კოვიდზე პასუხის პროგრამის მართვისთვის 
გაძლიერდეს მუშაობა IT სისტემის შესაქმნელად, რომელიც მოახდენს თანამედროვე ციფრული და ტექნიკური ნოვაციების სწრაფ ინტეგრაციას ჩვენს ქვეყანაში, რაც გაადვილებს COVID-19 მიმართულებით წარმოებულ ღონსიძიებებს, მათ შორის ეპიდემიოლოგიურს (მიდევნება და მონიტორინგი), დაზოგავს რესურსებს და ხელს შეუწყობს უკეთესი შედეგების მიღებას.  საკადრო ბაზარზე საინფორმაციო ტექნოლოგიების კვალიფიციურ პერსონალზე დიდი მოთხოვნის და მაღალი ანაზღაურების ფონზე, სახელმწიფოს მიერ საჭირო არის გათვალისწინებული იქნას შესაბამისი მექანიზმები, რათა სახელწიფოს მიერ დაქირავებული შესაბამისი პერსონალის სახელფასო ანაზღაურება მიუახლოვდეს რეალურ საბაზრო საჭიროებებს, რათა არ მოხდეს კადრების გადინება და არ შეიქმნას მათი და შესაბამისად კვალიფიკაციის დეფიციტი იმისათვის რომ აღნიშნული მიმართულება მუდმივად ვითარდებოდეს, როგორც ერთ-ერთი უმნიშნელოვანესი სტრატეგიული მიმართულება.
კერძო-სახელმწიფო პარტნიორობის პრინციპებზე შეთანხმება და პასუხისმგებლობების განსაზღვრა საშუალო და გრძელვადიან პერსპექტივაში: 
სახელმწიფო აღასრულებს საზოგადოებრივი ჯანმრთელობის მიზნებისთვის მასზე დაკისრებულ ვალდებულებებს
· კოვიდზე ეპიდზედამხედველობის სახელმწიფო პროგრამა
· კოვიდის დიაგნოსტიკისა და მართვის ხარჯების დაფარვა საქართველოს მოქალაქეებისთვის
· სადაზღვევო პროდუქტზე ხელმისაწვდომობის უზრუნველყოფა უცხო ქვეყნის მოქალაქეებისთვის 
· ინფექციის კონტროლის განახლებული რეგულაციების ინტეგრირება სამედიცინო დაწესებულებების სანებართვონ პირობებში
· გაიდლაინების შემუშავება და დანერგვის მონიტორინგი
· პირადი დაცვის საშუალებებზე, ტესტებსა და საჭირო მედიკამენტებზე ხელმისაწვდომობის უზრუნველყოფა 
კერძო სექტორი კერძო ამბულატორიების, საავადმყოფოებისა და ლაბორატორიების სახით ერთვება კოვიდ 19-ის სერვისების მიწოდებაში ეპიდემიის მიმდინარეობის ინტენსივობის და შექმნილი საჭიროების შესაბამისად.

